
საქართველოს მთავრობის 
განკარგულება №363
 2015 წლის 5 მარტი 
 ქ. თბილისი
საქართველოს სპორტისა და ახალგაზრდობის საქმეთა სამინისტროს მიერ განსახორციელებელი ღონისძიებების შესახებ
       1. „სახელმწიფო შესყიდვების შესახებ“ საქართველოს კანონის 101 მუხლის მე-3 პუნქტის „დ“ ქვეპუნქტის შესაბამისად, სახელმწიფოებრივი და საზოგადოებრივი მნიშვნელობის ღონისძიების შეზღუდულ ვადებში შეუფერხებლად ჩატარების მიზნით, საქართველოს სპორტისა და ახალგაზრდობის საქმეთა სამინისტრომ, „საქართველოს 2015 წლის სახელმწიფო ბიუჯეტის შესახებ“ საქართველოს კანონით მისთვის განსაზღვრული „ახალგაზრდული პოლიტიკის განვითარების პროგრამის“ (პროგრამული კოდი: 39 04 01) ასიგნებათა ფარგლებში, გამარტივებული შესყიდვის საშუალებით განახორციელოს შემდეგი სახელმწიფო შესყიდვები:
       ა) ინტელექტუალურ-შემეცნებითი კონკურსის „ინტელექტის დღის“ განხორციელებისათვის საჭირო შესყიდვები;
       ბ) პროექტ _ „ქართველ სტუდენტთა სასწავლო ვიზიტი თურქეთში, ქალაქ სტამბოლში“ განხორციელებისათვის საჭირო შესყიდვები;
      გ) „ნასტაკისის“ ფონდსაცავის ბაზაზე ექსპედიციის მოწყობისათვის შესაბამისი შესყიდვები;
      დ) ასპინძაში, ურეკსა და სენაკში სპორტულ-გამაჯანსაღებელი და შემეცნებითი საზაფხულო ბანაკისა და ფესტივალის მოწყობისათვის შესაბამისი შესყიდვები;
       ე) „ახალგაზრდული პოლიტიკის განვითარების პროგრამის“ ფარგლებში, შექმნილი ვებ და სოციალური გვერდების მომსახურების შესყიდვები;
       ვ) პროექტ „კანონმდებლობის განვითარების“ ფარგლებში, მაღალი კვალიფიკაციის მქონე ქართველი და უცხოელი ექსპერტების მომსახურების შესყიდვები;
      ზ) არაფორმალური განათლების განვითარების პროგრამის განხორციელებასთან დაკავშირებით, შესაბამისი ექსპერტების მომსახურების შესყიდვები;
      თ) საწვრთნელ/სატრენინგო მომსახურების შესყიდვები;
      ი) შეზღუდული შესაძლებლობების მქონე პირთა საზოგადოებაში ინტეგრაციის პროგრამის ფარგლებში, თეატრალური სპექტაკლების მოწყობისათვის შესაბამისი შესყიდვები;
      კ) საზოგადოებრივი მაუწყებლის სატელევიზიო ეთერში, გადაცემა „ეტალონის“ ანონსისა და აღნიშნული გადაცემის მიმდინარეობისას, სარეკლამო ჭრილის გაშვების დროს, სოციალური რეკლამის განთავსებისათვის შესაბამისი შესყიდვები;
      ლ) სკაუტურ ბანაკში საქართველოს რეგიონებში მცხოვრები ახალგაზრდების მონაწილეობისა და დასვენების უზრუნველსაყოფად, საჭირო შესაბამისი შესყიდვები;
       მ) კულტურული მემკვიდრეობის ძეგლების რეაბილიტაცია/აღდგენის ღონისძიებებში სტუდენტთა მონაწილეობასთან დაკავშირებით კვების მომსახურების შესყიდვები;
       ნ) მოსწავლე-ახალგაზრდების პროფესიული ორიენტაციის ხელშეწყობის პროგრამის ფარგლებში, პიროვნების საკვლევი და პროფდიაგნოსტიკური ფსიქოლოგიური ტესტის და ტესტის დამხმარე სახელმძღვანელოს შექმნა/შერჩევის, შეძენის, ადაპტაციის, შეფასების კომპიუტერული ალგორითმის მომზადებისა და პროგრამული უზრუნველყოფისთვის საჭირო შესყიდვები;
      ო) სხვადასხვა კატეგორიის ახალგაზრდებისათვის სპორტული სახის ღონისძიებების ჩატარების შესაბამისი შესყიდვები;
      პ) ეთნიკური უმცირესობების ახალგაზრდების მონაწილეობით ლიტერატურული კონკურსის განხორციელებასთან დაკავშირებით, ჟიურის წევრების, მთარგმნელებისა და ორენოვანი კრებულის გამოცემისათვის შესაბამისი საგამომცემლო მომსახურების შესყიდვები;
     ჟ) რადიოსპექტაკლ:
     ჟ.ა) ვაჟა-ფშაველას „სტუმარ-მასპინძლის“ ჩეჩნურ ენაზე დადგმა/ჩაწერისა და ქართულ, რუსულ, აზერბაიჯანულ, ოსურ და ჩეჩნურ ენებზე DVD დისკებზე გამოცემასთან დაკავშირებული შესყიდვები;
     ჟ.ბ) აკაკი წერეთლის „გამზრდელის“ ქართულ და აფხაზურ ენებზე დადგმა/ჩაწერისა და DVD დისკებზე გამოცემასთან დაკავშირებული შესყიდვები.
      2. საქართველოს სპორტისა და ახალგაზრდობის საქმეთა სამინისტრომ უზრუნველყოს:
      ა) ამ განკარგულების პირველი პუნქტის „თ“ ქვეპუნქტით გათვალისწინებული სახელმწიფო შესყიდვების გამარტივებული შესყიდვის საშუალებით განხორციელება, სპეციალური კონკურსის საფუძველზე შერჩეული პირების მომსახურებით;
      ბ) „ახალგაზრდული პოლიტიკის განვითარების პროგრამის“ (პროგრამული კოდი: 39 04 01) ასიგნებათა ფარგლებში, შესყიდული მოძრავი ნივთების შესაბამისი დაწესებულებებისათვის გადაცემა, კანონმდებლობით დადგენილი წესების თანახმად. 

პრემიერ-მინისტრი                               ირაკლი ღარიბაშვილი


